
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এই নারী আজ নিস্তব্ধ;

মনে হয় যেন কোনাে সুদূর দ্বীপে ঘুম রয়েছে শুধু;

এর দেহের ভিতর বিবর্ণ দারুচিনি ছালের গন্ধ,

এর মুখের দিকে তাকিয়ে মনে হয়

কোনাে অসীম নির্জনতার ভিতরে উঁচু-উঁচু গাছের ধীর আলােড়ন যেন

(আরও নিস্তব্ধ)

এই মৃতার শরীরে সেই দূর দ্বীপের সবুজ শব্দ—স্বাদ—ছায়া-রৌদ্রের বুনুনি—


আমলকী গাছ কোকিল এই নিস্পাপ স্রোত অনুভব করেছে,

তাই সে ধূসর সম্রাটের জন্যে সংগীত খুঁজতে চলে গিয়েছে:

মৃত্যুর মহান আত্মীয়তা

পৃথিবীর পাখিদের কাছেও মৈথুনের চেয়ে প্রগাঢ়।

	        এই পাতাটি অন্য কোনো ভাষায় উপলব্ধ নয়।

